
	23.04.2023թ.

	
	N 01/9-1/8110-2023

	1. ՀՀ կառավարության 17.06.2021թ. N 1016-Ն որոշմամբ սահմանվել է, որ հիդրոհանգույցի շահագործումն ու պահպանումը իրականացվելու է «Ջրառ» ՓԲԸ-ի (այսուհետ՝ Ընկերություն) կողմից՝ սկսած 2022 թվականի հունվարի 1-ից, որը, սակայն, ենթարկվել է փոփոխությունների՝ սահմանվելով 2023թ-ի հունվարի 1, այնուհետև՝ 2024թ-ի հունվարի 1: Ըստ Նախագծի հիմնավորման, փոփոխությունները պայմանավորված են այն հանգամանքով, որ դեռևս լուծված չեն Ընկերության  մեքենամեխանիզմների, նեղ մասնագիտական տեխնիկական միջոցների և սարքավորումների համալրման ու ձեռքբերման հետ կապված խնդիրները, որի արդյունքում անհնարին է դարձել Ընկերության կողմից հիդրոհանգույցի շահագործումը: Այսինքն, մինչև «Որոտան-Արփա-Սևան» հիդրոհանգույցի ջրային համակարգն Ընկերությանը հանձնելը և դրանից հետո՝ ՀՀ կառավարության 17.06.2021թ. N 1016-Ն որոշմամբ սահմանված ժամկետի համապատասխան փոփոխություններ կատարելը, չեն իրականացվել Ընկերության տեխնիկապես և մարդկային ռեսուրսներով ապահովվածության հնարավորությունների պատշաճ գնահատումներ, որի արդյունքում՝ պետական գույքի կառավարման և պետական միջոցների արդյունավետ պլանավորման ու օգտագործման  տեսանկյունից ընդունվել են տվյալ ժամանակահատվածների համար գույքի տնօրինման և շահագործման ոչ արդյունավետ որոշումներ: 
N 1 նախագծով առաջարկվում է ՀՀ կառավարության 18.12.2003թ. N 1781-Ն որոշմամբ սահմանված «Արփա-Սևան» ԲԲԸ-ի կողմից Որոտան-Արփա-Սևւան հիդրոհանգույցի հավատարմագրային կառավարման պարտավորությունների կատարման ժամկետը երկարաձգել ևս 2 տարով և փոփոխություն կատարել պայմանագրային ծառայությունների մատուցման արժեքում՝ ՀՀ 2023թ-ի պետական բյուջեով նախատեսված 205.8 մլն դրամը փոխարինելով 270.0 մլն դրամով, միևնույն ժամանակ սահմանելով 2024 թվականի համար` 300.0 մլն դրամ և 2025 թվականի համար` 350.0 մլն դրամ պայմանագրային արժեքներ:
Կարևորելով ՀՀ կառավարության կողմից հաստատված հնգամյա ծրագրում ներառված ոռոգման ոլորտում առկա խնդիրները լուծելու և վիճակը բարելավելու նպատակով «Արփա-Սևան» թունելի հուսալի և անխափան շահագործմանն ուղղված միջոցառումների իրականացմանը միտված որոշումների կայացումը, այնուամենայնիվ, Նախագծերի ընդունումը ունի լրացուցիչ հիմնավորման անհրաժեշություն: Մասնավորապես՝ հաշվի առնելով բյուջեների ճիշտ, հասցեական պլանավորման և կատարման անհրաժեշտությունը, կան արդյոք երաշխիքներ, որ նախագծերով առաջարկվող ժամկետների սահմանումները չեն փոփոխվի և որ առաջիկա 3 տարիների համար նախանշված ծառայությունների մատուցման պայմանագրային արժեքները հաստատուն են, 
2.	N 1 նախագծով առաջարկվում է ՀՀ 2023թ-ի պետական բյուջեի «1004. Ոռոգման համակարգի առողջացում» ծրագրի «31007. Ջրային տնտեսության հիդրոտեխնիկական սարքավորումների տեղադրման աշխատանքներ» և «31014. Ջրամբարների վերականգնման և վերազինման աշխատանքներ» միջոցառումների՝ գնումների ընթացակարգերի արդյունքում տնտեսված միջոցները, համապատասխանաբար 50.8 մլն դրամ և 13.4 մլն դրամ, վերաբաշխել Արփա-Սևան թունելի ընթացիկ շահագործման և պահպանման ծառայությունների մատուցմանը, ՀՀ 2023թ-ի պետական բյուջեով նախատեսված 205.8 մլն դրամն ավելացնելով 64.2 մլն դրամով (64.2+205.8=270.0 դրամ): 
Այդ կապակցությամբ առաջարկում ենք առաջնորդվել ՀՀ կառավարության 29.12.2022թ-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշմամբ հաստատված N 6 հավելվածի 10-րդ կետի կանոնակարգով՝ գնումների ընթացակարգերի արդյունքում տնտեսված միջոցներն ուղղելով ՀՀ կառավարության պահուստային ֆոնդ, ներկա փուլում առաջնահերթ դիտարկվող միջոցառումներին վերաբաշխելու նպատակով, իսկ լրացուցիչ միջոցների հատկացմանը անդրադառմալ վերոնշյալ հիմնավորումների առկայության պարագայում:




3.	 N 1 նախագծով ներկայացված նվազեցումները հնարավոր չէ կատարել, դրանում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից  գնումների անվանացանկում  պակասեցումները չկատարելու պատճառով:
4.	 N 1 նախագծի խմբագրական բնույթի վրիպակների վերաբերյալ առաջարկում ենք.
-	N 5 հավելվածի աղյուսակներից հեռացնել արդյունքի չափորոշիչների փոփոխություններ չարտացոլող տողերը և «1004» ծրագրի «31009» միջոցառմանը վերաբերող աղյուսակը, 
-	N 6 հավելվածի գնումների պլանի «1017» ծրագրի «21001. Արփա-Սևան ջրային համակարգի տեխնիկական վիճակի բարելավում» միջոցառման մեջ ներառված 45611300/1 «շինարարական աշխատանքներ հիդրոմեխանիկական կառույցների համար» ԳՄԱ կոդով առարկան փոխարինել 66161100/1 «հավատարմագրային կառավարման ծառայություններ» առարկայով:  
· N N 1, 2, 3, 4 և 6 հավելվածների վերնագրերից հանել «և լրացումները» բառերը:

Հավատարմագրային կառավարման պայմանագրում համապատասխան փոփոխություններ կատարելու և պայմանագրի ժամկետը երկարաձգելու գործընթացում առաջացած խնդիրները քննարկվել են ՀՀ փոխվարչապետի հետ։
Հաշվի առնելով քննարկման արդյունքները՝ աշխատանքներ են տարվել «Արփա-Սևան» ԲԲԸ-ի հետ գնային առաջարկի ձևավորման ուղղությամբ: Առաջիկա 3 տարիների համար նախանշված ծառայությունների մատուցման պայմանագրային արժեքները ՀՀ կառավարության որոշման նախագծում նշվել է հաշվի առնելով Որոտան-Արփա-Սևւան հիդրոհանգույցի հավատարմագրային կառավարիչ՝  «Արփա-Սևան» ԲԲԸ-ի կողմից ներկայացված առաջարկը:








Մասամբ է ընդունվել։
Կարևորելով ՀՀ կառավարության կողմից հաստատված հնգամյա ծրագրում ներառված ոռոգման ոլորտում առկա խնդիրները լուծելու և վիճակը բարելավելու նպատակով «Արփա-Սևան» թունելի հուսալի և անխափան շահագործմանն ուղղված միջոցառումների իրականացմանը միտված որոշումների կայացումը կարևորվում է նաև Սևանա լճի մակարդակի աստիճանական բարձրացման նպատակով թունելով Սևանա լիճ առավելագույն քանակի ջրի տեղափոխմամբ:
Հավատարմագրային կառավարման նպատակով՝ «Արփա-Սևան» թունելի հուսալի և անխափան շահագործման համար, 2023 թվականի ՀՀ պետական բյուջեով Ջրային կոմիտեին հատկացվել է 205.8 մլն ՀՀ դրամ, սակայն նախապես ձեռք բերված պայմանավորվածության համաձայն անհրաժեշտ է կնքել պայմանագիր նոր արժեքով և ժամկետով, որի գործընթացը կազմակերպելու համար 2023թ. համար ահնրաժեշտ է ևս 64.2 մլն ՀՀ դրամ:
Գնումների ընթացակարգերի արդյունքում տնտեսված միջոցների ուղղումը ՀՀ կառավարության պահուստային ֆոնդ և այնտեղից վերաբաշխում կատարելը ընդունելի է, սակայն տվյալ հարցի կարգավորումը հույժ հրատապ է:





Ընդունվել է։

 



Ընդունվել է:
 Նախագծում կատարվել են համապատասխան խմբագրումներ:  








	ՀՀ արդարադատության նախարարություն
	05.05.2023թ.

	
	N/27.4/22348-2023

	1. ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու, Հայաստանի Հանրապետության կառավարության 2003 թվականի դեկտեմբերի 18-ի N 1781-Ն որոշման մեջ և գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի վերնագրում «Հայաստանի Հանրապետության կառավարության 2003 թվականի դեկտեմբերի 18-ի N 1781-Ն որոշման մեջ և» բառերն անհրաժեշտ է փոխարինել ««Հայաստանի Հանրապետության կառավարության 2003 թվականի դեկտեմբերի 18-ի N 1781-Ն որոշման մեջ փոփոխություն կատարելու մասին և» բառերով՝ նկատի ունենալով նախագծի 3-րդ կետով նախատեսված կարգավորումները:
2. «Հայաստանի Հանրապետության կառավարության 2021 թվականի հունիսի 17-ի N 1016-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
Նախագծի 2-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից:»:
Այս առումով հարկ ենք համարում նշել, որ «Նորմատիվ իրավական ակտերի մասին» օրենքի 23-րդ հոդվածի 6-րդ մասի համաձայն՝ «Անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:»: 
Նկատի ունենալով վերոգրյալը՝ Նախագծի 2-րդ կետն անհրաժեշտ է հանել:


	Ընդունվել է:
 Նախագծում կատարվել է համապատասխան խմբագրումներ:  











Ընդունվել է:
 Նախագծում կատարվել է համապատասխան խմբագրումներ:  
















